[bookmark: _GoBack]Тэма: Знешнія сілы Зямлі. Выветрыванне
Мэта: стварыць умовы для засваення ведаў аб знешніх сілах Зямлі.          Задачы: фарміраваць: веданне  азначэння “выветрыванне”; уменні тлумачыць адрозненні фізічнага, хімічнага, біялагічнага выветрывання; развіваць здольнасці вучняў да камунікатыўнай дзейнасці; выхоўваць інтарэс да вывучэння прыродных працэсаў.                                                                                           Сродкі навучання: падручнік “Фізічная геарафія 6 клас”, “Фізічная геаграфія. Рабочы сшытак. 6 клас” , карткі з заданнямі, загатоўкі для калажа,  атласы, карта “Будова зямной кары”, прэзентацыя PowerPoint, мультымедыйная ўстаноўка.                                                                                                                  Тып урока: камбінаваны.                                                                                    Метады навучання: тлумачальна-ілюстратыўны, праблемны, часткова-пошукавы.                                                                                                                  Формы работы: франтальная, індывідуальная,  групавая.
Эпіграф да ўрока:
“Здольнасць бачыць  цуды ў звычайным – нязменная прыкмета мудрасці”
Ральф Эмерсан
Ход урока
I. Арганізацыйны момант.
- Пачаць наш урок я хацела б са слоў Ральфа Эмерсана: “Здольнасць бачыць  цуды ў звычайным – нязменная прыкмета мудрасці”. 
-Ці верыце вы  цуды? А што для вас азначае слова “цуда”? Давайце ўспомнім “дзіўныя” працэсы, якія мы вывучалі на апошнім уроку. Якія гэта  працэсы? (землетрасенні і вулканізм).
II. Праверка ведаў па тэме “Унутраныя сілы Зямлі. Землетрасенні і вулканізм” (франтальна). дадатак 1 
 III. Актуалізацыя ведаў.
- У вас на сталах ёсць каробачкі. Зазірніце ў іх. Што вы бачыце? Чаму  разам з камнем у каробачцы ёсць пясок? Адкуль ён з’явіўся? Што паўплывала на разбурэнне горнай пароды? Мы зараз можам даць адказ на гэтыя  пытанні? Не. Гэта наша праблема, якую мы пастараемся вырашыць на сённяшнім уроку. Тэма нашага ўрока “Знешнія сілы Зямлі. Выветрыванне” 
IV. Пастаноўка мэты ўрока (рубрыка “Даведаемся” с. 59)
Запоўніць табліцу “Асноўныя пытанні” (Вучні запаўняюць першую калонку. Калі вучні ведаюць адказ на пытанне, то ставяць  “+”, калі не – то “-“).

	Што такое выветрыванне?

	Галоўная крыніца знешніх сіл
	
	

	Фізічнае выветрыванне 
	
	

	Хімічнае выветрыванне
	
	

	Біялагічнае выветрыванне
	
	

	Кара выветрывання
	
	

	Якія віды выветрывання змяняюць хімічны састаў горных парод?
	
	



V. Вывучэнне новага матэрыялу
1. Знешнія сілы Зямлі.
- На нашай планеце пастаянна ідзе барацьба знешніх і ўнутраных сіл. Знешнія сілы значна ўплываюць на працэс фарміравання паверхні Зямлі. З аднаго боку, з іх дапамогай адбываецца разбурэнне таго, што стварылі ўнутраныя сілы, - усе падняцці, горныя сістэмы. З другога боку, знешнія сілы ствараюць свае асабістыя формы рэльефу. Дзеянне знешніх сіл накіравана на ўраўнаважванне дзеяння ўнутраных сіл. Давайце вызначым, якія сілы адносяць да знешніх?
Разгадаць загадкі (слайды 4-8)                                              
- Значыць, сонца, вада, паветра і жывыя арганізмы змяняюць выгляд Зямлі. Знешнія сілы значна уплываюць на працэс фарміравання паверхні Зямлі. З аднаго боку, з іх дапамогай адбываецца разбурэнне таго, што стварылі унутраныя сілы, - усе падняцці, горныя сістэмы. З другога боку, знешнія сілы ствараюць свае асабістыя формы рэльефу. Пад уплывам знешніх сіл адбываецца работа цякучых вод, ветру, мора, ледавікоў, адбываецца працэс выветрывання (слайды 9-18)
2. Выветрыванне. Віды выветрывання.
- Што ж такое выветрыванне (работа з падручнікам с.59, Рабочы сшытак. 6 клас с.39). (слайд 19)                                                                                                               Выветрыванне можа адбывацца пры адначасовым уздзеянні усіх фактараў (тэмпературы, паветра, вады і арганізмаў), аднак інтэнсіўнасць праяўлення кожнага фактара залежыць ад клімату і складу горных парод. Бывае, што  некаторыя фактары могуць быць больш актыўнымі. Таму выдзяляюць тры віды выветрывання: фізічнае, хімічнае і біялагічнае. (слайд 20)
3.Работа ў групах
1-я група працуе над  запаўненнем табліцы “Віды выветрывання”
Віды выветрывання
	Від выветрывання
	Прычына выветрывання
	Вынік 
	Для якіх раёнаў характэрна

	
	
	
	



2-я група выконвае праект-калаж “Віды выветрывання” (з дапамогай падрыхтаванага тэксту, фотаздымкаў ствараюць праект-калаж на ватмане, размяркоўваючы і наклейваючы гатовы матэрыял). Настаўнік накіроўвае вучняў, уносіць прапановы.
4. Аналіз работ . Другая група “абараняе” праект-калаж (замацоўваюць яго  на дошцы). Прадстаўнікі першай групы аналізуюць сваю табліцу, абапіраюцца  на праект-калаж другой групы.
Фізкультхвілінка                                                                                       
Адпраўляемся ў паход (хадзьба на месцы).
Трымаем шлях мы на ўсход (паварот на ўсход),
А пасля ідзем на захад (паварот на захад), 
Хай прысядзе, хто не змог.
А цяпер глядзім на поўнач,
А затым ідзем на поўдзень.
VI. Замацаванне новага матэрыялу.                                                              1.Вызначыць від выветрывання па фотаздымках (на слайдах 22-28 ), назваць прычыну гэтага віду выветрываня.                                                                              2. Пытанне для цікаўных: с.41 “Фізічная геаграфія.Рабочы сшытак. 6 клас” (слайд 29)
VII. Кантроль ведаў і ўменняў                                                                                  Тэст (с.40-41 “Фізічная геаграфія.Рабочы сшытак. 6 клас”)                   Самаправерка: 1б,  2в,   3б,   4г,  5а. (слайд 31)
VIII. Дамашняе заданне.                                                                                                   §10, практыкум 1,2 с.63(на выбар)                                                                                  IX. Падвядзенне вынікаў урока. Рэфлексія (слайд 32)
1. Запоўніць другую калонку табліцы “Асноўныя пытанні”. Вучні, якія засвоілі матэрыял (усе “+”), дапамагаюць вучням, у якіх у другой калонцы табліцы ёсць “-“.                                                                                                                                     2. Ці вырашылі мы праблему, якую паставілі ў пачатку ўрока? Якія сілы разбураюць горныя пароды?                                                                                           3. Закончыце фразы:                                                                                                     - Сёння на ўроку я даведаўся…                                                                                        - Я навучыўся…                                                                                                               - Было цікавым даведацца, што …                                                                                            - Я змог …                                                                                                                           - Было цяжка …
4. Выстаўленне адзнак за ўрок.
